ДӘРІС 10. Алтын Орда тарихындағы дағдарыстар. (1 сағат).
Мақсаты:
Алтын Орда мемлекетінің саяси және әлеуметтік-экономикалық дағдарыстарының себептерін, олардың барысын және мемлекеттің әлсіреуіне әкелген факторларды талдау.
Міндеттері:
· XIV ғасырдағы ішкі және сыртқы саяси дағдарыстардың алғышарттарын анықтау;
· Мемлекеттегі билік үшін күрестің сипатын сипаттау;
· Экономикалық құлдырау мен халықаралық қатынастардың әлсіреу себептерін түсіндіру;
· Алтын Орданың құлдырауының тарихи салдарын көрсету.

Алтын Орданың ең беделді хандарының бірі Өзбек хан 1342 жылы қайтыс болды. Өзбек хан билік еткен 30 жыл ішінде Алтын Орда өзінің нығаюы шегіне жетті. Хан қайтыс болған соң феодалдық ақсүйектер рөлі күшейді, алайда Өзбек хан өмірінің соңында-ақ олардың күшейгенін атай кеткен жөн. Өзінің мұрагері ретінде ұлы Тинибекті көрсеткен Өзбек хан өсиеті бұзылды. 
Ханның үш ұлы ішінде Тинибек 1333 жылдан бастап-ақ тақ мұрагері ретінде мемлекеттік іске қатысты, хан әскерін басқарды. Өзбек хан қайтыс болған кезде Тинибек Жаңа Сарайда болмады, Шағатай жерін жаулап алу жорықтарында болды. Осыдан ханның өлімі кенеттен болды деген қорытынды жасауға болады, кері жағдайда ол өз мұрагерін Орта Азияға аттандырмас еді. Хан өлімін естіген Тинибек астанаға хандықты қолына алуға асықты. Ол жолда болған шақта анасы оған қарсы әмірлермен келісіп, тақты өзінің екінші ұлы Жәнібекке берді. Сонымен бірге Тинибектің астанаға келуінің алдын алу үшін ханды қарсы алады деген сылтаумен адамдар жібереді. «Оған келген әмірлер оның қолын сүйе бастады, кейін олар оны ұрып, өлтірді. Кейін олар оның інісі Жәнібекке келіп болған жағдайдан хабардар етті. Кіші інісі Қыдырбекке қарсыласа отырып Жәнібек оны да өлтірді де, мемлекетті жалғыз өзі басқара бастады». 
Алтынордалық ақсүйектердің бұл кезде Жәнібекті қолдауының себебі мынада - Тінібек жастайынан Өзбек мұрагері ретінде мемлекеттік істерді жақсы білді әмірлер үшін бұл тиімсіз үміткер еді. Олар өз биліктерін  күшейту үшін Жәнібекті заңсыз түрде билікке келтіреді, ол әмірлердің айтуы бойынша әрекет ету керек еді, әрі толықтай соларға бағынышты болды. 
13 жылдық Жәнібектің басқаруы Алтын Орданың бұрыңғы күшінің біртіндеп әлсіреу кезеңі болып табылады. Бұл ең алдымен көрші мемлекеттермен қатынаста көрініс тапты. Жәнібек билік құрған жылдары Польша, Литвия, Қырымдағы итальяндық колониялармен қақтығыстар болды. Сонымен бір уақытта Жошы әулетінің өз ішінде келіспеушіліктер болып, бұл ханның пайдасына шешілмеді. Қырымдағы генуэздермен соғыста сәтсіздіктер, Польша мен Литвиямен қарым-қатынастың қиындауы Жошы ұлысы Батый әулетінің ханзадалары өз ұлыстарының тәуелсіздігі үшін ханмен шайқасты бастады. «Ескендір анонимінде» және оған қатысты авторларда Ақ Орда ханзадасы Мубарак Қожамен Жәнібек хан арасындағы соғыс туралы деректер кездеседі. Оның әкесі Ерзен Өзбектің вассалы ретінде оған барлық істе бағынды. Әкесі қайтыс болған соң Мубарак Қожа Ақ Орданың билеушісі болды, Батый ұрпақтарына бағынбайтын тәуелсіз хан болуды көздеді. Бұл мәліметтерді алтынордалық нумизматикалық мәліметтерде растайды. Сығанақта шығарылған «Әділ сұлтан Мубарак Қожа Алла билігін жалғастырсын» титулды Мұбарак Қожа монеталары сақталып қалған. Бұрыңғы Орда Ежен иеліктерінің тәуелсіздігін қайта қалпына келтіру үшін  Жәнібек ханға қарсы Ақ ордада басталған қозғалыс Алтын Орданың әлсіреуі Жәнібек ханның билігінің басталуымен байланыстылығын көрсетеді. Өз ұлыстарының тәуелсіздігі үшін Шайбан ұрпақтары да соғыс көтерді. Бұның барлығы Жошы ұлысында Өзбек хан қайтыс болған соң пайда бола бастаған саяси дағдарыстың басталғанының дәлелі. 1346 жылы Қытайдан келген «қонақ» обаға байланысты  дағдарыс күшейе түсті. Обаның кесірінен «Өзбектіктердің жері.. ауылдар мен қалалар адамсыз қалды». Орыс жылнамаларының хабарлауынша,  Сарай, үргеніш, Астрахан және басқа қалаларда халық көп қырылды, «яко не бе можно живым мертвых погребати». Обадан кейін Алтын Орда ұзақ уақыт қалпына келе алмады. Жәнібек билігінің соңғы жылдарында ғана хулагулермен кавказдағы соғысты қайта жалғыстыруға жағдайы келді, соғыс Әзербайжанның уақытша Алтын Ордаға бірігуімен аяқталды. Әзербайжанды жаулауды аяқтаған аурынқыраған Жәнібек Сарайға қайтты, сұлтандық тағына отырған ұлы Бердібекті өз орнына қалдырды. Бердібекпен бірге Тебрізде енді ғана жауланған Әзербайжанға уәзір етіп тағайындалған әмір Сарай-Темір қалды. Сарайға қайтар кезде алтынордалықтар өздерімен көптеген байлықтар алып кетті. Жәнібек Тебрізден кеткен соң екі айдан соң ханның ауыр аурумен ауыратыны жөнінде хабар келді. Сарайда болған Ханның беделді әмірлерінің бірі Тулубей Бердібекке әкесінің орнын уәде етіп, оны Сарайға шақырды. «Бердібек Дешті Қыпшақ тағына деген махаббаты үшін Әзербайжанды тастап дербент арқылы Ордаға оралды. 10 жақтастарымен бірге ол түн ішінде Тоғрұлбай үйіне орналасты. Сол кезде Жәнібектің халі жақсарды. Ол аурадан басын көтеріп, келесі күні диванға қатысқысы келді. Адал адамдарының бірі Бердібектің келгенін біліп, жағдайды Жәнібекке жеткізді. Жәнібек уайымжап Тоғай Тоғлу-Хатунмен кеңесті хатун ұлына деген махаббаты үшін бұл мәліметтерді өтірік деп көрсетті. Жәнібек Тағлы байды жеке аудиенцияға шақырды. Оның осы іске қатысын білмей ол осы құпияны айтты. Тоғрыл бай уайымдап қалды. Мәселені шешу сылтауымен ол сыртқа шағып, бірнеше адамымен қайтіп кіріп Жәнібекті сол сәтте өлтірді». 
Жәнібек өлімін осылайша «Ескендер Анонимі», Ғаффари және Хайдар Рази сипаттайды. Араб деректерінде оның өлімінің мұндай жағдайлары баяндалмайды. Никонов жылнамаларында 12 оның ағайындылары да өлтірілгені айтылған. Өзбек әулетінің барлық ханзадалары өлтірілді. Әмірлер аз ған зардап шеккен секілді. Жәнібектің 1347 жылы келісімге қол қойған төрт ұлыстық ханзадаларының ішінен үшеуі: мағлыбей, Яңғыдбей, Құтлыбұға 1358 жылы венециандықтармен келісімде қайта қатысқан. Бірақ 1358 жылығ келісімдерде ханның күшті адамдары ретінде жаңа адамдар пайда болады. Бердібек тұсында олардың саны 6 жетті, оған дейін тек төрт ұлыс әмірлері болушы еді. Кейінгі араб деректері бұрыңғыдай төрт ұлыс әмірлері жайлы емес, орданың алты ұлыс әмірлері жайлы жазған. Бердібек тұсында мемлекеттің әлсіреуі анық көріне бастады. Дәлелі ретінде Жәнібек тұсында Алтын Ордаға қосылған Әзербайжаннан айырылуын атауға болады. Тебризде қалдырылған алтынордалықтар екі айдан соң Әзербайжанды қалдырып, Сарайға оралды. 
Бердібектің басқаруының басында-ақ Қырымда венециандықтармен қақтығыс болып 1358 жылда ғана тыныштандырылды. Жаңа келісім бойынша Орда венециандықтар пайдасына көптген жеңілдіктер беруге тиіс болды. . Венециандықтар бұрын кіруге рұқсат етілмеген Солдайда мауда жасау құқығын алды. Оның үстіне хан пайдасына алынып отырған шекаралық салық 3 пайызға төмендетілді. Осы жылдары орыс діншілдері де өз пайдаларына көптеген жеңілдіктер алды. 1357 жылы қарашада берілген Бердібек жарлығы бойынша Орыс діншілдеріне Жәнібек кезінде алынған құқықтары қайтарылды. Олар шіркеулердің салығынан құтылды, хан юридикциясында шіркеу тәуелсіздігі қайта қалпына келді.  
Деректерде 2 жылдық Бердібектің басқаруы кезіндегі Орданың ішкі жағдай туралы мәліметтер сақталмаған, замандастары тек Бердібектің өз туыстарына деген өте қаталдығы жайлы ғана айтады. Алайда Бердібектің террорлық басқару әдістері оның жағдайын жеңілдетпеді: екі жыл өткен соң 1359 жылы сарай төңкерістернің бірінде қайтыс болды.  
Хаммер атап өткендей Бердібек өлтірілген соң сарайда қанды төгіске ұласқан төңкерістер жиіленді. Осы кезеңде Алтын Орда тарихы өте шиеленіскен, деректер тым аз және бір-біріне қарама-қайшы. 
1359 жылы Бердібек өлтірілген сәттен 1319 жылы Тоқтамыстың таққа келуіне дейінгі кезде, яғни 20 жыл ішінде 20 дан аса хандар өзгерді. Олар бір-бірін соншалықты тез ауыстырып отырғандықтан жылнамашылар тіпті олардың атын жылнамаларына жазып үлгермеді. 
Бұл уақытта жошылардың Хорезмдік облысы Алтын Ордадан бөлініп, сопылардың басшылығында Хорезмде жаңа мемлекет қалыптасты. 1361 жылдан Алтын Ордада хан атымен шығарылатын алтынордалық монеталар шығарылуы тоқтатылды. Соңғы рет бұл қалада Қыдыр хан монеталары шығарылды. Бұдан кейін ешқандай хан Хорезмде өз монеталарын шығармады. Ал Хорезмде дәл осы уақытта анонимді түрде «Аллаһтан басқа тәңір жоқ, Мұхаммед оның елшісі» деген жазумен имонеталар шығарыла бастады. Кейінрек шығраған адам аты жазылмай монеталарда алғашқы төрт халиф атымен шығарыла бастады.  
Хорезмнен бұрын Сарайдан Орда Ежен ұлысы бөліне бастады.Бұл жерде сепаративтік қозғалыстар Жәнібектің кезінде-ақ байқала бастаған, бірақ ол кезде Жәнібек билігін мойындаудан бас тартқан Мубарак Қожа ханзаданың әрекеттері сәтсіз аяқталған еді. Мубарак Қожаның інісі Шымтай Жәнібек билігін мойындауға мәжбүр болды. Ақ Орданы 17 жылдық Шымтайдың басқаруы кезінде Алтын орданың батыс иеліктерінде басталған шиеленістер Ақ Орданың Сарайдан бөлінуіне жақсы болды. «Ескендір анонимі» бойынша Ақ Орда билеушісі Шымтай өзінің билігінің соңғы жылдарында бұрыңғы Орда Ежен ұлысын тәуелсіз түрде жеке өзі басқарды. Шымтайдың ұлы Орыс хан тұсында Ақ Орда тәуелсіз елге айналды. 
Осыған қарағанда, Шайбан ұрпақтарының ұлыстары да тәуелсіздікке ұмтылды. 
Алтын Орданың тәуелсіз ұлыстарға бөлінуі жошы мемлекетін әлсіреткені сонша хандар өзара қырықысуда тек жаулап алынған халықтарда, көрші мемлекеттермен қатынасындағы беделділікті ғана емес, сонымен бірге өз иеліктерінде билікті жоғалтты. Мысал ретінде Қырымдағы венециандықтар мен генуэзтер биліксізді пайдаланып өз жағдайларын дұрыстағандарын айтуға болады. Бердібек тұсында венециандықтарға Тану қаласының тек бір кварталы тиесілі еді. 
Татарлық алым-салықтарды татарлық басқақтар жинаған Подольенің оңтүстік батыс ұлыстарынан айырылу да моңғолдар үшін ауыр болды. 1363 жылы Литовтық ұлы князь Ольгерд Көксудағы шайқаста үш татар князын Қажыбей, Құтлық Бұға және Дмитрийді жеңді. Ольгерд туыстары Подольяға билікті алды. Бірнеше жыл өткен соң Ольгерд Чернигов, Новгород-Север, Трубачев, Стародуб және Рылға иелік етіп, бұл жерден татар басқақтарын шығарды. Егер мұнда 1366жылы поляктар басып алған волын княздығын қоссақ, татарлардың батыс және оңтүстік –батыс ұлыстардап биліктен айырылғандарын айқын көруге болады. Ең батыс шекара Мамайдың иеліктері болды, ол Мамаево және Мамай Сурка өзенін өткен Батыс ұлыстың басшылығында тұрды. Татарлардың батыстағы билігі осы шекарадан аспады. 

1. Дағдарыстың жалпы алғышарттары
Алтын Орда XIV ғасырдың екінші жартысына дейін қуатты мемлекет болды. Алайда гүлдену дәуірінен кейін ел ішінде билік үшін күрес, аймақтық бөлшектену және экономикалық қиындықтар басталды.
Негізгі алғышарттар:
· мұрагерлік дағдарыс және орталық биліктің әлсіреуі;
· ұлыстар мен аймақтардың дербестенуі;
· сауда жолдарының өзгеруі және экономикалық тепе-теңсіздік;
· сыртқы шабуылдар мен індеттердің әсері.
Өзбек хан (1312–1342) және Жәнібек хан (1342–1357) тұсында орнаған тұрақтылық олардың өлімінен кейін жойылды.
2. “Ұлы дүрбелең” кезеңі (1357–1380 жж.)
Жәнібек хан қайтыс болғаннан кейін Алтын Ордада “Ұлы дүрбелең” (Великая замятня) кезеңі басталды. 1357–1380 жылдары аралығында таққа 25-тен астам хан отырды.
Билікке үміткерлердің күресі елдегі тәртіпті бұзды, ал ұлыстар арасындағы соғыстар шаруашылықты күйретті.
Басты себептер:
· орталық биліктің әлсіреуі;
· әмірлер мен нояндардың күшеюі;
· сыртқы күштердің (Литва, Польша, Мәскеу князьдігі) араласуы.
Бұл кезеңде елде тұрақты салық жүйесі мен біртұтас әскер құрылымы жойылды. Көптеген аймақтар дербестікке ұмтылды (мысалы, Қырым мен Қазан өңірлері).
3. Мамай және Куликово шайқасы (1380 ж.)
Дағдарыстың шарықтау шегі — Мамай әмірдің билікке келуі. Ол хан емес, бірақ шынайы билікті өз қолына алған қолбасшы болды.
Мамай Мәскеу князі Дмитрий Донскоймен шайқасып, 1380 жылы Куликово даласында жеңіліске ұшырады.
Бұл жеңіліс Алтын Орданың саяси беделін күрт түсірді және Мәскеу Русінің күшеюіне жол ашты.
Куликово шайқасынан кейін Алтын Ордада билік Тоқтамыс ханның қолына өтті. Ол елді уақытша біріктіріп, мемлекетті қалпына келтіруге тырысты.
4. Тоқтамыс пен Темір қақтығысы
Тоқтамыс хан (1380–1395) елде тәртіп орнатып, бұрынғы аймақтарды бағындырды. Ол Мәскеуді 1382 жылы қайта басып алып, бұрынғы билікті қалпына келтірді.
Алайда оның билігі Әмір Темірмен (Тимур) болған соғыстардың кесірінен әлсіреді.
1389–1395 жылдары болған Тоқтамыс пен Темір қақтығыстары Алтын Орда үшін күйреткіш соғыс болды: Сарай, Астрахань, Үкек қалалары қиратылып, экономикалық база жойылды.
5. Дағдарыстың экономикалық және әлеуметтік салдары
· Қалалар мен сауда жолдары күйреді;
· Халықтың бір бөлігі көшпелі өмірге қайта оралды;
· Салық жүйесі мен әкімшілік құрылым бұзылды;
· Мәдени орталықтар құлдырап, жазба дәстүр әлсіреді.
Бұл факторлар Алтын Орданың бұрынғы бірлігін жоғалтуына және XV ғасырдың басында аймақтық хандықтарға бөлінуіне әкелді.
6. Дағдарыстың тарихи маңызы
[bookmark: _GoBack]Дағдарыс Алтын Орданы әлсіреткенімен, оның тарихи мұрасы мен мәдени ықпалы сақталды.
Құлаған империяның орнына Қазан, Қырым, Астрахань, Ноғай және Қазақ хандықтары қалыптасты.
Бұл жаңа мемлекеттер Алтын Орданың саяси-мәдени дәстүрлерін жалғастырып, түркі өркениетінің сабақтастығын қамтамасыз етті.
Бекіту сұрақтары
1. Алтын Ордадағы “Ұлы дүрбелең” кезеңінің себептері қандай болды?
2. Мамай мен Куликово шайқасының тарихи маңызы неде?
3. Тоқтамыс ханның саясаты қандай бағытта жүргізілді?
4. Әмір Темірдің соғыстары Алтын Ордаға қалай әсер етті?
5. Дағдарыстың салдары мен өркениеттік нәтижелерін атаңыз.

